
Аҧхьажәа
Ахарарбага жәбахьоума? Ахарарбага аинтирес змоу 

маҭәахуп. Уи ихырҳагоу маҭәахуп. Ахарарбага аҷкунцәеи, 
аӡҕабцәеи еиҧшны аинтирес рымоуп. Ахарарбага адугьы 
– ахуҷгьы иргәаҧхоит. Ахарарбага аусуреи, ахумарреи азы 
акрызҵазкуа маҭәахуп.

Ахарарбага рхы иадырхәоит ианышәарыцо. Ахарарбага 
атуристцәа рхы иадырхәоит ныҟәара ианцо. Иҟоуп атеатртә 
ахарарбага. Ари ахарарбагала аспектакль иахәаҧшуеит. 
Ахарарбага аруаагьы рхы иадырхәоит аибашьра аан. 

Раҧхьаӡа аҩбатәи аџьынџьтәылатәи аибашьра аан 
ахарарбага рхы иадырхәеит. Ахарарбага  аруаа ирыцхрааит. 
Ихараны иҟаз раҕа ибзианы дырбон.

Уаҳа ахархәара алшара абаҟоу ахарарбага? 
Ахарарбага ихәхәоу аҧшра змоу маҭәахуп. Ахарарбагақәа 

зегьы асаркьа рымоуп. Ахарарбагатә асаркьа иалшоит 
амаҭәарқәа рырдура. Ари асаркьа уанҭаҧшуа хара иҟоу 
амаҭәахә иааигәаны иубоит.

Ахарарбага иинтиресу аҭоурых  амоуп. Шәааи еилаҳкаап 
ахарарбага аҭоурых.

Раҧхьатәи ахарарбага.

Раҧхьатәи ахарарбага зежәтәи ашәышықәса азы ихәыцит 
Италиатәи Игнацио Форо. Игнацио Форо ихарарбага 
ателескоп еиҧшын.

Ателескоп жәибыжьтәи ашәышықәса азы Галелео 
Галелеи ихәыцит.

Галелео ателескоп ала ажәҩан аеҵәақәа дрышьклаҧшуан. 
Галелео ителескоп акыр имариан. Игнасио Форо еиҳа 
иеҕьитәит Галелео ителескоп. Ари аҿыц амаҭәаху Форо 
ахарарбага ахьӡиҵит.

Иаарласны ахарарбагақәа цәырҵит Америкеи, Европеи. 
Германиатәи ахарарбагақәа иахьагьы адунеи аҟны 
зегьы реиҳаӡа иеҕьу роуп. Нас аиапонцәагьы аинтирес 
аадырҧшит ахарарбага ахь. Урҭ ахарарбагақәа Америка 
аҟнытә иргит.

Ашәҭахьажәа
Уара иуымоу  ахарарбага? Ахарарбага аахуара уажәы 

имариоуп: уи ааухәар улшоит ашәарыцаҩы ма атехникатә 
адәқьан аҟны.

Ахарарбага ахархәара удыруазар ауп. Шәҭаҧшы 
ахарарбага! Шәарҭ ахарарбага аҟнытә аџьашьахәыра 
жәбоит…


